
Fasnacht 2018
Sujet: Mir händ müeh mit em Brot

Melodie: Striggete

S'schlot mi vo links noch rächts denn abe und denn wieder ufe.

lsch guet han ich e Helm a sunscht würd i nümme schnuufe.
D' Handglängg dien scho klapperä die dritte Zehn sin los.

So gohts mr wenn i Velo fahr z'Därwil uf dr Bahnhofstross.

Referoin:
tJnd inestöche Gift drilo usezie und schwille loh.

Au dr Kreiselmeyer Ralf dä het sich reflektiert,
und am Heilige Obe e kurzi Predigt präsentiert.

Mit em Wyrauch het er gschwunge und dä leider falsch dosiert,
und so e junge Herr fascht ins Jensits katapultiert.

E Jubeljoor hän mir erläbt es isch e riese Hit.
Sit 60 Joor scho mache d'Samariter z'Därwil mit.
Au s'Komitee vo Därwil das regiert scho 50 Joor,

und das nur 5 ioor meh als d'Härzwaggis das isch wor.
47 Joor im Dienste der Bevölkerung,
Stäffi für die Zyt hesch unsereri Hochachtung.
D' Stägehogger hogge jetzt hän die am Arsch no Lim?

Sit 30 Joor uf ihrer Stäge das bruucht no Disziplin !

Sit 15 Joor gits Cüplischlürfer jo das isch no flott,
und sunscht no allerlei das weiss nur dr liebi Gott.
Und in L0 Joor chönne mir dä ganzi Bangg denn nomol singe,

und am Imbi zu 50ig Joor Füürwehr grad no Blueme überbringe

Jetzt stöhn do in mol alli uf und stampfe mit em lingge Scheiche,

Arm in d'Luft und langsam schwangge wie im Wind e alti Eiche.

Jetzt luegsch an d'Deggi und an d'Wänd und denne weisch es gwiss,

dass'd mindeschtens in däre Beiz Ardbeebesicher bisch am Tisch.

Me möcht meh Biotop uf dä Fälder bim drainagiere,
denn chasch dört jede Sunntig zwüsche Lurch und Frösch spaziere.

Die Absicht passt am Gmeinroot nit es seit dr eint zum ander,
mir längts jetzt hani gnueg Salamander mitenander.

Dr Plaggettä-Chef het sini Zahle voll und ganz studiert,
und do drbi dr Plaggettä -Verkauf grad sofort optimiert.
Uf Awysig vom ihm und das finde mir nit glatt,
findet d' Plaggettä -Taufi neu an dr 1. Auguscht-Fyr statt.

Sit 41 Joor 5 Tag pro Wuche oder so,

spielt är jetzt Mikado und die Regle göhn eso:

Wer sich zerscht bewegt muess das Spiel sofort verloh,
jetzt het dr Wärkhof Stäffi zuggt und muess jetzt leider goh

Durch Buure wird e hochi Frauequote avisiert,
well e hochi Quote wird mit Subventionä honoriert.
Au dr Koni will die Subventionä jetze schnäll und früehner,
und baut sich grad e Stall mit öbbe 7000 Hüehner.

Zum Schlussgang ich zum Männerchor dä Obe muess me gseh.

Dört macht denn eini Buchtanz ich ha vom luege Augeweh.
Denn tanzt dr Schaffner an dr Stange - e Ablick wo n ich gniess,

sit em Landfescht seit me däm in Därwil nur no ,,Oggs am Spiess"

Melodie: Mir händ müeh mit de Chüeh (Trouffer)

Sit em Summer mache mir Büürinne suuri Stei,

und seggle us em Dorf grad sofort hei.

Mir sin so hässig und chönne dorum nit laufe,

wenn me extärns Brot im Dorf duet verchaufe.

An dr Bahnhofstroos mir glaubes immer noni,

gits e Brotverchaufsstation bim Karli und em Toni.

nit alli finde das im Dorf dr Hit,

und mir Buure hän wäg däm scho wider Stritt.

Relrain:
Doch mir hon Müe mit em Brot, Müe mit em Brot, Müe mit em Brot,
Müe mit em Brot.

Mir hcin Müe mit em Brot, Müe mit em Brot,

Müe, mit döm Bönggemer Brot.

Au dr Luki Gschwind het scho wider z'meggere,
jetzt het au sini Muetter nüt me z'bäggere.
s'Hildi duet em Franzli si 3-Dritt gä,

damit er im Dorf s'Brot us em Chaschte cha nä.

S'Hanny Gschwind isch wäge däm Brotchaschte hässig,

dass das Brot us Bängge chunt findet sie gspässig.

Sie segglet ins Dorf ganz schnell mit voller Hand,

und eröffnet näbe dra e Corne-Stand.

Doch mir hcin Müe mit em Brot, Müe mit em Brot, Müe mit em Brot,

Müe mit em Brot.

Mir hön Müe mit em Brot, Müe mit em Brot, Müe, mit döm
Bänggemer Brot

E Brotlieferig us Ettigä muess me nit erwarte,
das chönne Guggerbürinne gar nit starte.
S'Wüsse zum Bagge bringe die zwar mit,
aber fürs Brot bruchts Weize und dä wachst im Schatte nit.

Das Brot cha au grossi Wunder vollbringe,
vo däm cha d'lnes Köbel e Liedli singe.

Wenn die das Brot ins Muul stegge will,
Denn isch es für e chleine Augeblick still

letzt hdn mir freud o ddm Brot freud o däm Brot freud o döm Brot,

freud o döm Brot, mir hön freud o döm Brot freud o döm Brot

freud o döm Bänggemer Brot.

Mir wünsche ä schöni Fasnacht!


